ՆԱԽԱԳԻԾ


Հայաստանի հանրապետության կառավարություն
 որոշում
____ _______________ 2018 թիվ ____-Ն
 
ԱՎԵԼԱՑՎԱԾ ԱՐԺԵՔԻ ՀԱՐԿՈՎ ՀԱՐԿՄԱՆ ՆՊԱՏԱԿՈՎ ՏԱՐԱՆ ՈՐՊԵՍ ՇՐՋԱՆԱՌԵԼԻ՝ ԲԱԶՄԱԿԻ ՕԳՏԱԳՈՐԾՄԱՆ ՏԱՐԱ ՈՐԱԿԵԼՈՒ ՉԱՓԱՆԻՇՆԵՐԸ ՍԱՀՄԱՆԵԼՈՒ ՄԱՍԻՆ
Հիմք ընդունելով Հայաստանի Հանրապետության հարկային օրենսգրքի 64-րդ հոդ​վածի 2-րդ մասի 28-րդ կետը՝ Հայաստանի Հանրապետության կառավարությունը որոշում է.
1. Սահմանել տարան ավելացված արժեքի հարկով հարկման նպատակով որպես շրջա​նառելի՝ բազմակի օգտագործման տարա որակելու չափանիշները` համաձայն հավել​վածի:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվա​նից և դրա գործողությունը տարածվում է 2018 թվականի հունվարի 1-ից հետո ծագած (ծագող) հարաբերությունների վրա: Մինչև սույն որոշումն ուժի մեջ մտնելու օրը ներառող ժամա​նակա​հատվածների համար սույն որոշման հավելվածով սահմանված ձևով հայտա​րա​րու​թյունը կարող է լրացվել մինչև սույն որոշումն ուժի մեջ մտնելու օրվան հաջորդող 20-րդ օրը ներառյալ:
Հավելված

ՀՀ կառավարության 2018 թվականի

_______________  ____ N ____-Ն որոշման

ՉԱՓԱՆԻՇՆԵՐ
ԱՎԵԼԱՑՎԱԾ ԱՐԺԵՔԻ ՀԱՐԿՈՎ ՀԱՐԿՄԱՆ ՆՊԱՏԱԿՈՎ ՏԱՐԱՆ ՈՐՊԵՍ ՇՐՋԱՆԱՌԵԼԻ՝ ԲԱԶՄԱԿԻ ՕԳՏԱԳՈՐԾՄԱՆ ՏԱՐԱ ՈՐԱԿԵԼՈՒ
1. Որպես շրջանառելի՝ բազմակի օգտագործման տարա է համարվում սույն հավել​վածի 2-րդ և 3-րդ կետերով սահմանված չափանիշներին բավարարող այն տարան, որն օգտա​գործվում է այնպիսի ապրանքների տարայավորման համար, որոնք կարող են տարա​յավորվել մեկ և ավելի անգամ օգտագործված տվյալ տեսակի տարայով, ինչպես նաև տվյալ տեսակի տարան գործնականում մեկից ավելի անգամ օգտա​գործվում է տարայավորման համար: 
2. Տարան համարվում է բազմակի օգտագործման տարա, եթե միաժամանակ առկա են հետևյալ բոլոր չափանիշները.
1) ապրանք արտադրող հարկ վճարողի կողմից ներքին կարգադրական փաստա​թղթե​րով (հրաման, կարգա​դրու​թյուն և այլն) հաստատված` տեխնիկական կամ տեխնոլոգիական գոր​ծըն​թաց​ները նկարագրող հրա​հանգներով կամ կանոնակարգերով կամ տեխնո​լո​գիա​կան գործըն​թաց​​ները նկա​րա​գրող այլ փաստաթղթերով սահմանված է տվյալ տարայի բազ​մակի օգտա​գործ​ման տեխնիկական հնարավորություն.
2) ապրանք արտադրող հարկ վճարողի կողմից օգտագործվող սարքավորումները, հոսքային գծերը և (կամ) այլ հիմնական միջոցները հնարավորություն են տալիս ապրանք արտադրող հարկ վճարողի կողմից տվյալ տա​րան օգտագործել բազմակի անգամ:
3. Տարան համարվում է շրջանառելի՝ բազմակի օգտագործման տարա, եթե սույն հավելվածի 2-րդ կետով սահմանված չափանիշների հետ միաժամանակ առկա են հետևյալ չափա​նիշ​ները.

1) ապրանք արտադրող հարկ վճարողի կողմից ներքին կարգադրական փաստա​թղթերով հաստատ​ված կանոնակարգերով սահմանված է, որ ապրանք արտադրող հարկ վճարողը գործնականում իրակա​նացնելու է գործողություններ՝ տվյալ տարայի վերա​դար​ձե​լիու​թյունն ապահովելու համար.
2) տարայավորված ապրանքերի առքուվաճառքի պայմանագրերով և (կամ) տարայի հետգնման (վերադարձման) գործարքը հավաստող հաշվարկային փաստաթղթերով հա​վաստ​​վում է, որ ապրանք արտադրող հարկ վճարողը գործնականում իրականացնում է տվյալ տարայի վերա​դար​ձե​​լիու​թյունն ապա​հովող գործողություններ։
4. Համարվում է, որ ավելացված արժեքի հարկով հարկման նպատակով տարան որպես շրջանառելի՝ բազմակի օգտագործման տարա որակելու չափանիշներն առկա են, եթե միաժամանակ բավարարված են սույն հավելվածի 2-րդ և 3-րդ կետերով սահմանված բոլոր չափանիշները, որի վերաբերյալ մինչև ապրանք արտադրող հարկ վճարողի կողմից ապրանքների օտարումը տարայի յուրաքանչյուր տեսակի համար ապրանք արտադրող հարկ վճարողի ղեկավարի կողմից հաստատվել է սույն հավելվածին կից ձևի հայտա​րա​րություն:

Ձև
Հաստատում եմ՝ 

————————————————— 









(ապրանք արտադրողի հարկ վճարողի անվանումը)
————————————————— 







             (ապրանք արտադրողի հարկ վճարողի ղեկավարի անուն, ազգանունը)

————————————————— 









(ստորագրություն)

ՀԱՅՏԱՐԱՐՈՒԹՅՈՒՆ
ՏԱՐԱՆ ՈՐՊԵՍ ՇՐՋԱՆԱՌԵԼԻ՝ ԲԱԶՄԱԿԻ ՕԳՏԱԳՈՐԾՄԱՆ ՏԱՐԱ 
ՈՐԱԿԵԼՈՒ ՉԱՓԱՆԻՇՆԵՐԻ ՎԵՐԱԲԵՐՅԱԼ

Սույն հայտարարությամբ հավաստվում է, որ ————————————————— ,
                                                                                                                         (ապրանք արտադրող հարկ վճարողի անվանումը, ՀՎՀՀ)

կողմից օգտագործվող ստորև նկարագրվող տարան հանդիսանում է շրջանառելի՝ բազմակի օգտագործվող տարա: 
	I. ԲԱԶՄԱԿԻ ՕԳՏԱԳՈՐԾՄԱՆ ՏԱՐԱՅԻ ՆԿԱՐԱԳԻՐԸ

	

	

	

	տարայի ամփոփ նկարագիր (մասնավորապես, տարայի տեսքը, ծավալը, նյութը, որից պատրաստված է տարան, այլ բնութագրումներ)

	

	II. ԲԱԶՄԱԿԻ ՕԳՏԱԳՈՐԾՄԱՆ ՏԱՐԱՅԻ ՀԱՅՏԱՆԻՇՆԵՐ

	

	

	

	

	հայտանիշների ամփոփ ներկայացում, հղում ապրանք արտադրող հարկ վճարողի տեխնոլոգիական գործընթացները նկարագրող հրա​հանգներին (կանոնակարգերին), որոնցով սահմանված է տվյալ տարայի բազմակի օգտագործման տեխնիկական հնարավորությունը

	

	III. ՇՐՋԱՆԱՌԵԼԻ՝ ԲԱԶՄԱԿԻ ՕԳՏԱԳՈՐԾՄԱՆ ՏԱՐԱՅԻ ՀԱՅՏԱՆԻՇՆԵՐ

	

	

	

	

	հայտանիշների ամփոփ ներկայացում, հղում ապրանք արտադրող հարկ վճարողի այն կանոնակարգերին, որոնցով սահմանված է, որ ապրանք արտադրող հարկ վճարողը գործնականում իրականացնելու է գործողություններ՝ տվյալ տարայի վերա​դար​ձե​լիու​թյունն ապահովելու համար


Հիմնավորում

«Ավելացված արժեքի հարկով հարկման նպատակով տարան որպես շրջանառելի՝ բազ​մակի օգտագործման տարա որակելու չափանիշները սահմանելու մասին» 
ՀՀ կառավարու​թյան որոշման նախագծի վերաբերյալ
1. Իրավական ակտի անհրաժեշտությունը. Նախագծի նպատակը ՀՀ հարկային օրենսգրքի կիրարկումն ապահովելն է: 
2. Ընթացիկ իրավիճակը և խնդիրները. 2017 թվականի դեկտեմբերի 21-ին ՀՀ Ազգային Ժողովի կողմից ընդունված` Հայաստանի Հանրապետության հարկային օրենս​գրքում փոփոխություններ և լրացումներ կատարելու մասին ՀՀ օրենքի 33-րդ հոդվածի 1-ին մասով վերախմբագրվել է ՀՀ հարկային օրենսգրքի 64-րդ հոդվածի 2-րդ մասի 28-րդ կետը և սահմանվել է, որ շրջանառելի` բազմակի օգտագործման տարայով տարայավորված ապրանք արտադրողի կողմից Հայաստանի Հանրապետության կառավարության կողմից սահ​մանված չափանիշներին բավարարող շրջանառելի` բազմակի օգտագործման տարայի օտա​րումը ազատվում է ԱԱՀ-ից:
Խնդիրը կայանում է նրանում, որ ներկայումս նշյալ կետի կիրարկումն ապահովող համա​պատասխան չափանիշներ ՀՀ կառավարության կողմից սահմանված չեն:
3. Կարգավորման նպատակը և բնույթը. Նախագծի կարգավորման նպա​տա​կը ավելացված արժեքի հարկով հարկման նպատակով շրջանառելի՝ բազմակի օգտագործման տարայի չափանիշները սահմանելն է:
4. Նախագծի մշակման գործընթացում ներգրավված ինստիտուտները և անձինք. Նախագի​ծը մշակվել է ՀՀ ֆինանսների նախարարության կող​​մից: 
5. Ակնկալվող արդյունքը. Նախագծի ընդունման արդ​​յուն​քում ակնկալվում է սահ​մա​նել ավելացված արժեքի հարկով հարկման նպատակով շրջանառելի՝ բազմակի օգտա​գործ​ման տարայի չափանիշները:
Տեղեկանք
«Ավելացված արժեքի հարկով հարկման նպատակով տարան որպես շրջանառելի՝ բազ​մակի օգտագործման տարա որակելու չափանիշները սահմանելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ
«Ավելացված արժեքի հարկով հարկման նպատակով տարան որպես շրջանառելի՝ բազ​​մակի օգտագործման տարա որակելու չափանիշները սահմանելու մասին» ՀՀ կառա​վա​րու​թյան որոշ​ման նախա​գծի ընդուն​մամբ այլ իրա​վա​կան ակտերի ընդուն​​ման անհրա​ժեշ​տության չի առա​ջանում:

Եզրակացություն
«Ավելացված արժեքի հարկով հարկման նպատակով տարան որպես շրջանառելի՝ բազ​մակի օգտագործման տարա որակելու չափանիշները սահմանելու մասին» ՀՀ կառավարության որոշման նախագծի ընդունմամբ պետական բյուջեի եկամուտների նվազեցման կամ ծախսերի ավելացման մասին
«Ավելացված արժեքի հարկով հարկման նպատակով տարան որպես շրջանառելի՝ բազ​​մակի օգտագործման տարա որակելու չափանիշները սահմանելու մասին» ՀՀ կառա​վա​րու​թյան որոշ​ման նախա​գծի ընդուն​​​մամբ պետա​կան բյուջեի եկա​մուտ​ների նվազեցում կամ ծախ​սերի ավելացում չի ակն​կալ​​​վում:
ԱՄՓՈՓԱԹԵՐԹ

«Ավելացված արժեքի հարկով հարկման նպատակով տարան որպես շրջանառելի՝ բազ​մակի օգտագործման տարա որակելու չափանիշները սահմանելու մասին» ՀՀ կառավարության որոշման նախագծի վերաբերյալ շահագրգիռ մարմինների կողմից ներկայացված առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ տնտեսական զարգացման և ներդրումների նախարարություն 29.12.2017թ.

թիվ 05/09.1.4/12888-17
	Նախագծի հավելվածի 4-րդ կետով սահմանվում է, որ ավելացված արժեքի հարկով հարկման նպատակով տարան որպես շրջանառելի՝ բազմակի օգտագործման տարա որակելու չափանիշներն առկա են, եթե միաժամանակ բավարարված են այդ հավելվածով սահմանված բոլոր հայտանիշները, որի վերաբերյալ հարկ վճարողի մոտ յուրաքանչյուր տարայի համար առկա է հարկ վճարողի ղեկավարի կողմից հաստատված՝ նախագծի հավելվածին կից ձևի հայտա​րարություն:
Վերոգրյալից ստացվում է, որ նշված հայտարարությունը հարկ վճարողը պետք է կազմի յուրաքանչյուր տարայի համար առանձին: Յուրաքանչյուր տարայի համար առանձին հայտարարություն կազմելը մեծ վարչարարական բեռ կառաջացնի տնտեսավարողի համար:

Հաշվի առնելով վերոգրյալը` առաջարկվում է սահմանել, որ նշված հայտարարությունը պետք է կազմված լինի ոչ թե յուրաքանչյուր տարայի համար, այլ այդ հայտանիշներին բավարարող յուրաքանչյուր տարան պետք է արտացոլված լինի հայտարարությունում:
	Ընդունվել է:
	Նախագծում կատարվել է համապատասխան լրացում և սահմանվել է, որ հայտարարությունը պետք է ներկայացվի տարայի յուրաքանչյուր տեսակի համար:

	ՀՀ կառավարությանն առընթեր պետական եկամուտների կոմիտե
28.02.2018թ.

թիվ 01/3-1/9813-18
	Առաջարկվում է նախագծի վերնագիրը համապատասխանեցնել նախագծով հաս​տատվող հավելվածի վերնագրին, հակառակ պարագայում նախ՝ անհամապա​տաս​խանություն է առաջանում, և երկրորդ՝ նախագծի վերնագրի համաձայն՝ ստաց​վում է, որ չափանիշները սահմանվում են որոշակի կոնկրետ տարայի համար, մինչդեռ դրանք պետք է լինեն ընդհանուր չափանիշներ:
	Ընդունվել է:
	Նախագծում կատարվել է համապատասխան փոփոխություն:

	
	Նախագծով հաստատվող հավելվածի 1-ին կետում «տեխնիկական (տեխնոլոգիական)» բառերն առաջարկում ենք փոխա​րինել «տեխնիկական կամ տեխնոլոգիական» բառերով: Միաժամանակ, նույն կետում «երկու և ավելի անգամ օգտագործված» բառերն անհրաժեշտ է փոխարինել «մեկ և ավելի անգամ օգտագործված» բառերով:
	Ընդունվել է:
	Նախագծում կատարվել է համապատասխան փոփոխություն:

	
	Նախագծով հաստատվող հավելվածի 1-ին կետում անհրաժեշտ է հղում կատարել նույն հավելվածի 2-րդ և 3-րդ կետե​րին՝ սահմանելով, որ տարան պետք է բավարարի նաև նշյալ կետերով սահ​ման​ված հայտանիշներին, հակառակ պարագայում հակասական վիճակ է ստեղծվում և պարզ չէ, թե արդյոք հավելվածի 1-ին կետով սահմանված պայմանները կիրառվում են նույն հավելվածի 2-րդ և 3-րդ կետերից անկախ, թե ոչ: Նույն խնդիրն առկա է նաև հավել​վածի 4-րդ կետում:
	Ընդունվել է:
	Նախագծում կատարվել է համապատասխան լրացում:

	
	Նախագծով հաստատվող հավելվածի 3-րդ կետով ներկայացված պայմանները՝ որպես հայտանիշներ, խիստ անո​րոշ են: Միաժամանակ, պարզ չէ, թե ինչպես են համադրվում նշյալ կետի «ա» և «բ» կետե​րով սահմանված պայմանները միմյանց հետ:
	Չի ընդունվել:
	Նշյալ կետով սահմանված չափանիշները համադրելու անհրաժեշտությունը բացակայում է` հաշվի առնելով այն հանգամանքը, որ մի դեպքում ներքին կարգադրական փաստաթղթերով հաստատված կանոնակարգերով պետք է  սահմանված լինի, որ հարկ վճարողը գործնականում իրականացնելու է գործողություններ՝ տվյալ տարայի վերա​դար​ձե​լիու​թյունն ապահովելու համար, իսկ մեկ այլ դեպքում հարկ վճարողը պետք է հավաստի, որ իրականացնելու է գործողություններ տարայի վերադարձելիությունն ապահովելու համար:

	
	Նախագծով հաստատվող հավելվածի 4-րդ կետով սահմանված՝ հայտարարությունը յուրաքանչյուր տարայի համար պահանջելու կարգավորումն անհասկանալի է, քանի որ տրված ձևակերպումից ստաց​վում է, որ այդ հայտարարությունն անհրաժեշտ է յուրաքանչյուր միավոր տարայի համար, մինչդեռ նպատակը հավանաբար եղել է յուրաքանչյուր տեսակի տարայի համար նման պահանջ սահմանելը:
	Ընդունվել է:
	Նախագծում կատարվել է համապատասխան լրացում:

	
	Պարզ չէ բազմակի օգտագործման տարան շրջանառելի՝ բազ​մակի օգտագործման տարայից առանձնացնելու իմաստը՝ հատկապես այն պարա​գա​յում, որ դրանք մեկը մյուսից առանձնացնելու պայման են համարվում հավելվածի 3-րդ կետով տրված անորոշ ձևակերպումները:
	Չի ընդունվել:
	Նախագծի կիրառության իմաստով անհրաժեշտ է նկատի ունենալ, որ տարան պետք է լինի ոչ միայն բազմակի օգտագործման, այլ նաև շրջանառելի, հետևաբար հավելվածով սահմանվել են երկու խումբ չափանիշներ, որոնցից առաջինները նախատեսված են տարայի բազմակի օգտագործման ենթակա լինելու հանգամանքի հավաստման, իսկ երկրորդ խումբ չափանիշները` տարայի` շրջանառելի` բազմակի օգտագործման ենթակա լինելու հանգամանքի հավաստման համար:

	ՀՀ արդարադատության նախարարություն 18.04.2018թ.

թիվ 01/14/53709-18
	Որոշման նախագծով հաստատված հավելվածի վերևի աջ անկյունում նշված «2017» թիվն անհրաժեշտ է փոխարինել «2018» թվով:
	Ընդունվել է:
	Նախագծում կատարվել է համապատասխան փոփոխություն:

	
	Հավելվածի 1-ին և 2-րդ կետի «գ» ենթակետում, ինչպես նաև հավելվածի 3-րդ և 4-րդ կետերում առկա են նույնաբովանդակ դրույթներ, ինչը չի բխում «Նորմատիվ իրավական ակտերի մասին» ՀՀ օրենքի 13-րդ հոդվածի 8-րդ մասի պահանջներից, որոնց համաձայն` նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները: Ելնելով վերոգրյալից` նախագիծն անհրաժեշտ է վերանայել` համապատասխանեցնելով «Նորմատիվ իրավական ակտերի մասին» ՀՀ օրենքի պահանջներին:
	Ընդունվել է:
	Նախագծում կատարվել են համապատասխան փոփոխություններ:

	
	Հավելվածի 2-րդ և 3-րդ կետերի ենթակետերի համարակալումն անհրաժեշտ է խմբագրել, մասնավորապես` ենթակետերն անհրաժեշտ է համարակալել արաբական թվանշաններով` նկատի ունենալով «Նորմատիվ իրավական ակտերի մասին» ՀՀ օրենքի 14-րդ հոդվածի պահանջները:
	Ընդունվել է:
	Նախագծում կատարվել է համապատասխան փոփոխություն:

	ՀՀ կառավարության աշխատակազմի ֆինանսատնտեսագիտական վարչություն

03.05.2018թ.

թիվ 02/23.2/6519-18
	Ըստ  ՀՀ հարկային օրենսգրքի 64-րդ հոդ​վածի 2-րդ մասի 28-րդ կետի՝ «Չափանիշներ»-ը պետք է վերաբերեն ապրանք արտադրողի կողմից օտարվող շրջանառելի` բազմակի օգտագործման տարային: Սակայն,  «Չափանիշներ»-ի մեջ բացակայում է օրենքի այդ պահանջի ամրագրումը և ստացվում է, որ  «Չափանիշներ»-ը վերաբերում են նաև ոչ ապրանք արտադրողներին, առավել ևս, երբ «Չափանիշներ»-ի մեջ բացակայում է «ապրանք արտադրող» հասկացությունը և կիրառվում է «հարկ վճարող» հասկացությունը: Առաջարկում ենք «Չափանիշներ»-ի մեջ.

ա) ամրագրել ՀՀ հարկային օրենսգրքի օրենսգրքի 64-րդ հոդ​վածի 2-րդ մասի 28-րդ կետի պահանջը ապրանք արտադրողի վերաբերյալ,

բ) «Չափանիշներ»-ի մեջ «հարկ վճարող» հասկացությունը փոխարինել «ապրանք արտադրող» հասկացությունով:
	Ընդունվել է:
	Նախագծում կատարվել է համապատասխան լրացում:

	
	«Չափանիշներ»-ի 2-րդ կետով նախատեսվում է. 

«Տարան համարվում է բազմակի օգտագործման տարա, եթե միաժամանակ առկա են հետևյալ բոլոր չափանիշները.

1) ելնելով տարայի ձևից, բնույթից և տեխնոլոգիական չափանիշներից առկա է այն բազմակի օգտագործելու հնարավորություն.
2) օգտագործման ընթացքում այն չի կորցնում և (կամ) չի փոփոխում իր ապրանքային նշանակությունը.
3) հարկ վճարողի կողմից ներքին կարգադրական փաստաթղթերով (հրաման, կարգա​դրու​թյուն և այլն) հաստատված` տեխնիկական կամ տեխնոլոգիական գործընթացները նկարագրող հրա​հանգներով կամ կանոնակարգերով կամ տեխնոլոգիական գործընթաց​ները նկա​րա​գրող այլ փաստաթղթերով սահմանված է տվյալ տարայի բազմակի օգտա​գործ​ման տեխնիկական հնարավորություն.
4) հարկ վճարողի կողմից օգտագործվող սարքավորումները, հոսքային գծերը և (կամ) այլ հիմնական միջոցները հնարավորություն են տալիս հարկ վճարողի կողմից տվյալ տա​րան օգտագործել բազմակի անգամ»: 

Վերոգրյալի կապակցությամբ նշվում է, որ նշյալ չորս ենթակետերով առաջարկվող չափանիշներից 1-ին, 2-րդ և 4-րդ ենթակետերը բովանդակությամբ չափանիշներ չեն: Միաժամանակ, նշվում է, որ  դրանք պայմաններ են, ընդ որում խիստ անորոշ, չունեն որոշակիություն և որոնց գնահատումը տարբեր դեպքերում և տարբեր անձանց կողմից կարող է տարբեր լինել՝ առաջացնելով կոռուպցիոն ռիսկեր: Հաշվի առնելով վերոգրյալը՝ առաջարկվում է հանել 2-րդ կետի 1-ին, 2-րդ և 4-րդ ենթակետերը:
	Չի ընդունվել:
	Ընդհանուր առմամբ հասկանալի է այն մտավախությունը, որ նախագծի 2-րդ կետով սահմանված չափանիշները, ըստ էության, բովանդակային առումով կարող էին ընկալվել պայմաններ, այլ ոչ թե չափանիշներ, սակայն անհրաժեշտ է հաշվի առնել այն հանգամանքը, որ նշյալ կետով սահմանված դրույթներով է հենց հավաստվում տվյալ տարայի բազմակի օգտագործման ենթակա լինելու հանգամանքը: 

	
	«Չափանիշներ»-ի 3-րդ կետով նախատեսվում է. 

«Տարան համարվում է շրջանառելի՝ բազմակի օգտագործման տարա, եթե սույն հավելվածի 2-րդ կետով սահմանված չափանիշների հետ միաժամանակ առկա են հետևյալ չափա​նիշ​ները.

1) հարկ վճարողի կողմից ներքին կարգադրական փաստաթղթերով հաստատված կանոնակարգերով սահմանված է, որ հարկ վճարողը գործնականում իրականացնելու է գործողություններ՝ տվյալ տարայի վերա​դար​ձե​լիու​թյունն ապահովելու համար.
2) տարայավորված ապրանքերի առքուվաճառքի պայմանագրերով և (կամ) տարայի հետգնման (վերադարձման) գործարքը հավաստող հաշվարկային փաստաթղթերով հա​վաստ​​վում է, որ հարկ վճարողը գործնականում իրականացնում է տվյալ տարայի վերա​դար​ձե​​լիու​թյունն ապա​հովող գործողություններ»։

Վերոգրյալի կապակցությամբ նշվում է, որ ըստ ՀՀ հարկային օրենսգրքի օրենսգրքի 64-րդ հոդ​վածի 2-րդ մասի 28-րդ կետի պետք է սահմանվի  «շրջանառելի` բազմակի օգտագործման տարայի» չափանիշները և ոչ թե  «բազմակի օգտագործման տարայի» և այնուհետև «շրջանառելի` բազմակի օգտագործման տարայի» չափանիշները, որը ըստ էության ներկայացված է որոշման նախագծով հաստատվող  «Չափանիշներ»-ի 2-րդ և 3-րդ կետերով: Ուստի առաջարկվում է «Չափանիշներ»-ը համպատասխանեցնել ՀՀ հարկային օրենսգրքի օրենսգրքի 64-րդ հոդ​վածի 2-րդ մասի 28-րդ կետի պահանջին և սահմանել միայն «շրջանառելի` բազմակի օգտագործման տարայի» չափանիշները: 

Բացի այդ նշվում է, որ «Չափանիշներ»-ի 3-րդ կետի 1-ին և  2-րդ ենթակետերով նշված չափնիշները նունպես խիստ անորոշ են, չունեն որոշակիություն և որոնց գնահատումը տարբեր դեպքերում և տարբեր անձանց կողմից կարող է տարբեր լինել՝ առաջացնելով կոռուպցիոն ռիսկեր:  Ընդ որում, դրանք առավելապես իրենցից ներկայանում են վարչարարական բնույթի պայմաններ, քան չափանիշներ և  առաջարկում ենք դրանք հանել «Չափանիշներ»-ից :
	Չի ընդունվել:
	ՀՀ հարկային օրենսգրքի 64-րդ հոդ​վածի 2-րդ մասի 28-րդ կետի համաձայն՝ կառավարության կողմից շրջանառելի` բազմակի օգտագործման տարայի  չափանիշներ սահմանելու համար նախ և առաջ անհրաժեշտ է սահմանել բազմակի օգտագործման տարայի չափանիշները, որոնց հիման վրա  տվյալ ապրանք արտադրող հարկ վճարողի մոտ հնարավոր կլինի տարանջատել բազմակի օգտագործման տարան  շրջանառելի՝ բազմակի օգտագործման տարայից:

	
	«Չափանիշներ»-ի 4-րդ կետով նախատեսվում է.

«Համարվում է, որ ավելացված արժեքի հարկով հարկման նպատակով տարան որպես շրջանառելի՝ բազմակի օգտագործման տարա որակելու չափանիշներն առկա են, եթե միաժամանակ բավարարված են սույն հավելվածի 2-րդ և 3-րդ կետերով սահմանված բոլոր չափանիշները, որի վերաբերյալ հարկ վճարողի մոտ առկա է տարայի յուրաքանչյուր տեսակի համար հարկ վճարողի ղեկավարի կողմից հաստատված՝ սույն հավելվածին կից ձևի հայտարարություն»:

Վերոգրյալի կապակցությամբ նշվում է, որ պարզ չէ տարայի յուրաքանչյուր տեսակի համար հարկ վճարողի ղեկավարի կողմից հաստատված՝ սույն հավելվածին կից ձևի հայտարարություն ներկայացնելու պահանջի իմաստը: Այդ հայտարարությունը արդյոք պետք է ներկայացվի հարկային մարմիններին, թե միայն պետք է մնա «հարկ վճարողի»-ի մոտ: Միաժամանակ, նշվում է, որ նշված հայտարարության պահանջը միայն վարչարարական բնույթի լրացուցիչ կոռուպցիոն ռիսկ պարունակող ոչ արդյունավետ պահանջ է, քանի որ, արտադրողի մոտ տեխնիկական կամ տեխնոլոգիական գործընթացները նկարագրող փաստաթղթերին համպատասխան  շրջանառելի՝ բազմակի օգտագործման տարայի առկայության դեպքում այդ տարան առկա է՝ անկախ նշված հայտարարության առկա լինելու կամ չլինելու հանգամաքից; 

Հաշվի առնելով վերոգրյալը՝ առաջարկվում է քննարկել վերոգրյալը և դրանք հաշվի առնելով  լրամշակել որոշման նախագիծը՝  կցելով հստակ և մանրամասն հիմնավորում:     
	Չի ընդունվել:
	Հարկ վճարողի կողմից  տարայի յուրաքանչյուր տեսակի համար հայտարարություն ներկայացնելու պահանջ սահմանելու նպատակը նախ և առաջ կայանում է նրանում, որ դրանով հարկ վճարողը հավաստում է, որ սահմանված չափանիշներին բավարարող տարան օգտագործելու է բազմակի անգամ և նախատեսված չէ տվյալ հարկ վճարողի մոտ տվյալ տարայի առկայությունը հավաստելու համար:

	Ս.թ. հունիսի 4-ին կայացած՝ մշտապես գործող ֆինանսատնտեսական նախարարական կոմիտե
	Առաջարկվել է նախագծի հավելվածի 2-րդ կետի 1-ին և 2-րդ ենթակետերը հանել: 
	Ընդունվել է:
	Նախագծում կատարվել է համապատասխան փոփոխություն:


